Haya - Agape Ebihandiko Bitakatifu - God's Love Letter Scriptures

Yohana 15:9 Okwo Tata yangondize nikwo nanye mbagonza; mwikare omu
ngonzi zange.

Isaya 43:1,2 - AbaEfeso 2:10 Ichwe tuli bitondwabye, akatutondera omuli Yesu
Kirisito katukora ebikorwa birungi, ebyo Ruhanga yaragiire kwema karai,
kuba nibyo tuta nitukora.

Yeremia 1:5 - AbaGalasia 1:15 Kyonkai Ruhanga ayandonkire ntazairwe,
akasinga akanyeta omu mani g'ekishakye,

Yohana 15:16 Timwandonzire, shana inye nkaronda inywe, kugenda mukaraba
ebiraba mara ebiraba byanyu biikareho; ekyo murashabaga Tata omw'ibara
lyange akibatunge.

3 Yohana 1:2 Omugonzibwa, ninkushabira egoshoko n'amani. Nimanya okwo
aha mwoyo ogumire.

Isaya 43:4 - 1 Petero 2:9,10 Nawe inywe muli ihanga elironkwa, abakuhani
b'Omukama, eihanga litakatifu, abantu ba Ruhanga, abe nyabwe, mubone
kuranga oburungi bwa Yesu Kirisito ayabesire akabaihya omu mwilima,
akabatahya omu mushanagwe katangaza. 10 Eirai mukaba mutali ihanga,
kyonkai mbwenu mwabaire ihanga lya Ruhanga; eirai mukaba mutagiliirwe
buganyizi, kyonkai mbwenu mwagiliirwe obuganyizi.

Yeremia 31:3 - AbaEfeso 1:4 Ensi etakatonzirwe, Ruhanga akashangwa
yaturonkire katujwangana na Kirisito tukaba batakatifu enzira katalizi omu
maishoge.

2 Timoteo 1:9 Akaturokora yashuba yatweta katuba bantube, tutasaine aha
rwabikorwa byaitu, shana kuba wenene akakigendelera atyo, n‘aha
rw'ekisha ekyo yatutungire omuli Yesu Kirisito amakiro gatakabaireho.

Yohana 3:16 «Ruhanga akagonza ensi muno yagoba n'aha kuhayo Omwanawe
omumoi, wena alimwikiliza talifa, nawe abone oburora obutahwaho.

Hosea 11:8; Isaya 49:15,16; & Isaya 41:13,14 Luka 12:32 «Mutatiina, inywe
buhyo buke, aha rw'okuba Tata nashemelerwa muno kubatunga obukama.

Matayo 28:20 Mubegese kwekomya byona ebyo nabahangiire. Kandi ndi hamoi
na inywe ebiro byona kugoba aha maheleruka.»

Yohana 14:1 Yesu agambira abegesibwabe ati «kEmitima yanyu etashoberwa.
Mwesiga Ruhanga, nanye munyesige.

ky'Ezaburi 23:1 - Yohana 10:11 N'inye mushumba murungi. Omushumba
murungi ayehayo kufera entaamaze.

ky'Ezaburi 23:2 - Okushurulirwa 7:17 Aha rw'okuba Kataama asingiire aha
nketo n‘iwe arabaga mushumba wabo, atega nabatwara aha nchuro
z'amaizi g'oburora; kandi Ruhanga naija kubaragaza amalira gona omu
maisho.»

ky'Ezaburi 23:3,4 - Luka 1:79 akashamulira abashuntamire omu mwilima,



n'omu kinyumanyumi kya rufu, kuturabya omu muhanda gw'emilembe.»
ky'Ezaburi 23:5,6 - 2 AbaKorinto 1:10 Akaturokora aha ndebekelero y'orufu;
mara aliturokora; twina eshubi omuli wenene okwo alishuba akaturokore.

AbaFilipi 4:7 Emilembe ya Ruhanga eshaaga okushobokerwa kwona, elinde
emitima yanyu n'ebitekelezo byanyu mwemire na Yesu Kirisito.

Nfumo 3:24 & ky'Ezaburi 4:8 - Yohana 14:27 Nabasigira emilembe; nabaha
emilembe yange; tindikubaha nk'okwo ensi eha. Mutashoberwa mara
mutatina.

ky'Ezaburi 33:18 - 1 Petero 3:12 Omukama amaisho agataire aha bagorogoki,
mara n'‘enshara zabo azihulira. Kyonkai abakora kubi abaleba kubi.»

AbaRoma 5:2 Omuli wenene tugiliirwe ekisha ekyo twemeleiremu, kandi
nitushanduuka kubona twina eshubi y'okubona ekitinwa kya Ruhanga.

Isaya 55:12 - Luka 19:40 Yesu abashubamu ati, «Mbagambire, k'aba
bakwesiza, amabare gakugamba gatanguka.»

Yohana 16:22 Kutyo nainywe mwina obujune mbwenu aha, kyonkai ndishuba
mbabone n'emitima yanyu eshemelerwe, kandi ebyera byanyu taliho
alibibaaka.

Luka 12:9 Kyonkai omuntu alinyetonga omu maisho g'abantu, ogwo nawe
ndimwetonga omu maisho g'abamalaika ba Ruhanga.

Matayo 10:30 Nangu n‘eishoke aha mitwe yanyu libazire.

Isaya 54:10 - Matayo 24:35 Eiguru n'ensi bilichweka, kyonkai ebigambo
byange tibilichweka.»

Matayo 11:28-30 Mwije ahali inye inywena abalemirwe n'abasikiliirwe, ndabal-
emuura. 29 Mwetweke enkomo yange, mwegere ahali inye, enshonga inye
ngira obufura n'obwetohya, mara emyoyo yanyu erahumura. 30 Nobona inye
enkomo yange neyoroba, kandi omugugu gwange nigurahuka.»

Solomoni 2:10 & Hosea 2:14,19,20 2 AbaKorinto 11:2 Nimpulira
nimbabubira okwo Ruhanga abubira ab’agonza, mbone kubasiigira mushaija
omoi kubagobya ahali Kirisito nimushusha omugore entahagara.

Exodus 3:14 - AbaHeburania 13:8 Yesu Kirisito owa nyeigoro n'iwe wenene
wenene owa mbwenu, mara n'iwe w'eirai lyona.

Hosea 13:4 - Ebikorwa Ebikorwa By'Entumwa 4:12 Taliho ondijo n'omoi
ayakushobora kurokora muntu, kuba omu nsi yona taliho muntu n‘'omoi owo
Ruhanga atutungire kuturokora atali ogu.»

Yohana 15:14 Muraba bataahi bange kamurayekomya emihango yange.

Yohana 14:6 Yesu amugambira ati, «N'inye muhanda, n'amazima, n'oburora.
Taliho muntu agoba Tata atarabire ahali inye.

Okushurulirwa 3:20 Oraleba, ndi aha ruhigi ninkomakoma. K'omuntu
arampulira eiraka akakingura oruhigi, ndataaha omwa wenene tulye hamoi.

